
09.03 MARELLA

La damaun avant las elecziuns
Entant che tuts spetgan mo mirveglias
sin ils emprims resultats da las elecziuns
actualas per la regenza ed cussegl grond,
porscha la «Marella» il prolog cun tuns,
suns ed istorgias. En furma libra raco-
gliain nus in u l’auter tun da la campagna
da quest onn. Tadlain la musica preferi-
da dals candidats actuals per la regenza e
guardain tge ch’ins spetga oz durant il di.

Nus dain però era in curt sguard en l’is-
torgia, en ils 125 onns ch’i dat uss en il 
Grischun il sistem cun tschintg departa-
ments e tschintg cussegliers guvernativs. 
Dapi il 1894 han 73 umens e dus dunnas 
guvernà il Grischun. Nus faschain in pau 
statistica ed analisain, tgi che ha gì las 
meglras schanzas da daventar ils davos 
decennis cusseglier guvernativ. 

